
“YASHIL IQTISODIYOT” TAMOYILLARINI 
AMALGA OSHIRISHDAGI ASOSIY VAZIFALAR

Хudoyberdiyev.U.Х.
SamISI dotsenti, i.f.n

Xudoyberdiyeva Marifat Umarovna 
Samarqand davlat veterinariya meditsinasi, 

chorvachilik va biotexnologiyalar universiteti assistenti.

Annotatsiya: Maqolada iqlim o‘zgarishi Orol dengizining qurishi ishlab chiqarish, transport vositalaridan chiqayotgan zararli 
gazlar sababli atmosferaning ifloslanishi yoritilgan bo‘lib uning ta’sirini  kamaytirish yo‘llari: qayta tiklanuvchi energiyaga 
o‘tish, ishlab chiqarish va transportda zararli gazlarni chiqarishini kamaytirish, daraxtlar ekish, ko‘kalamlashtirish orqali 
yashil iqtisodiyot o‘tish ko‘rsatilgan. 

Kalit soʻzlar: Atrof-muhit, cho‘llanish, ifloslanish, zararli gazlar, transport vositalari, daraxtlar ekish,ko‘kalamlashtirish, 
“yashil iqtisodiyot”.
Abstract: The article examines the effects of climate change, the drying up of the Aral Sea, and atmospheric pollution 
by harmful gases emitted by industrial and transport vehicles. It also shows ways to reduce its impact: switching to 
renewable energy sources, reducing harmful gas emissions in production and transport, and moving to a green economy 
through tree planting and greening.

Key words: environment, desertification, pollution, harmful gases, vehicles, tree planting, greening, green economy.
Аннотация: В статье рассматриваются последствия изменения климата, высыхания Аральского моря, а также 
загрязнения атмосферы вредными газами, выбрасываемыми производственными и транспортными средствами. 
В нем также показаны способы снижения его воздействия: переход на возобновляемые источники энергии, 
сокращение выбросов вредных газов на производстве и транспорте, а также переход к зеленой экономике 
посредством посадки деревьев и озеленения.

Ключевые слова: окружающая среда, опустынивание, загрязнение, вредные газы, транспортные средства, 
посадка деревьев, озеленение, «зеленая экономика».

K I R I S H
O‘zbekistonda Orol dengizining qurishi, uning suvi qurigan yerlaridan havoga shamol natijasida zararli, 

sho‘rxak changlarning ko‘tarilishi qo‘shni hududlar aholisi salomatligiga, dehqonchilikka jiddiy ta’sir qilmoqda. 
Mavjud issiqlik elektr stansiyalarida tabiiy gaz va mazutning ishlatilishi, transportning ko‘payishi natijasida 
zararli gazlar atrof-muhitni ifloslantirmoqda. Bundan tashqari, sanoat korxonalarida havoga chiqayotgan turli xil 
zararli moddalar atmosferani ifloslantirmoqda.

Dunyoda iqlim o‘zgarishi, chuchuk suvlarning kamayishi, atrof-muhitning ifloslanishi yerning cho‘llanishiga 
olib kelmoqda. BMT ma’lumotlariga ko‘ra, o‘tgan 50 yil mobaynida mintaqa mamlakatlarida cho‘llanishga 
uchragan yerlar miqdori 15–20 foizga oshgan.

Yirik shaharlar, ayniqsa Toshkent, Farg‘ona, Jizzax ob-havosining ifloslanish darajasi yuqori bo‘lib 
qolmoqda. Zamonaviy dunyoda ekologik muammolar tobora dolzarb bo‘lib bormoqda. Iqlim o‘zgarishi, biologik 
xilma-xillikning kamayishi va resurslarning cheklanishi yashil iqtisodiyotga o‘tishni zaruratga aylantirmoqda.

Yashil iqtisodiyot – bu tabiatni muhofaza qilgan holda iqtisodiy rivojlanishni ta’minlaydigan modeldir. U 
quyidagilar asosida ko‘riladi:

Barqaror resurslardan foydalanish
Yer, suv, havo va boshqa tabiiy resurslardan oqilona foydalanish;
Qayta tiklanuvchi resurslarga ustuvorlik berish;
Ekosistemalarning uzluksizligini saqlash.
Qayta tiklanuvchi energiya manbalariga o‘tish
Quyosh, shamol, geotermal, biomassa energiyalarini rivojlantirish;
An’anaviy (neft, gaz, ko‘mir) energiyalardan bosqichma-bosqich voz kechish.
Energiya samaradorligini oshirish

Uy-joylar, ishlab chiqarish korxonalari va transportda kam energiya sarflaydigan texnologiyalarni joriy etish;
Energiya tejamkor qurilmalar va izolyatsiyalangan binolar qurish.
Sanoatda ekologik toza ishlab chiqarish
“Chiqindisiz texnologiyalar”ni joriy qilish;
Havoga, suvga va tuproqqa tashlanadigan zararli moddalarning miqdorini kamaytirish;
Qayta ishlash va ikkilamchi xomashyodan foydalanish.
Qishloq xo‘jaligida yashil yondashuv
Ekologik toza va barqaror agrotexnikalar (organik dehqonchilik);
Kimyoviy o‘g‘itlar o‘rniga tabiiy moddalardan foydalanish;
Yer degradatsiyasiga qarshi choralar.
Transportda “yashil” texnologiyalar
Elektr transporti, velosiped infratuzilmasi va jamoat transportini rivojlantirish;
Yo‘l harakatini ekologik optimallashtirish.
Shaharsozlik va infratuzilma
“Yashil” binolar, “aqlli shaharlar” konsepsiyasi;
Ko‘p yashil hududlar va jamoat bog‘larini tashkil qilish;
Suv va chiqindilarni boshqarish tizimlarini modernizatsiya qilish.
Ekologik ta’lim va targ‘ibot
Aholining ekologik madaniyatini oshirish;
Maktab va oliy ta’limda ekologik fanlarni kuchaytirish;
Ekologik tadbirlar va tashabbuslarni qo‘llab-quvvatlash.
Huquqiy va institutsional asoslar
Yashil iqtisodiyotga oid qonunchilikni ishlab chiqish va amaliyotga tatbiq etish;
Ekologik normativlar va standartlarni belgilash;
Moliyaviy rag‘batlantirish (soliq imtiyozlari, grantlar, subsidiyalar).
Yashil iqtisodiyot – bu kelajak avlodlar uchun barqaror va sog‘lom muhitni ta’minlovchi iqtisodiy modeldir. 

Uni amalga oshirishda davlat siyosati, biznes va fuqarolik jamiyati birgalikda harakat qilishi kerak. Bu yo‘lda 
asosiy vazifalarning to‘g‘ri belgilanishi va uzviy amalga oshirilishi muhim ahamiyatga ega.

T A D Q I Q O T  M E T O D O L O G I YA S I .
Maqolani yozishda ma’lumotlarni to‘plash, guruhlash, analiz va sintez, abstrakt fikrlash usullaridan 

foydalanildi. 
Tahlil va natijalar.
Atrof-muhitning ifloslanishini kamaytirish, aholi salomatligini yaxshilash, iqtisodiyotni rivojlantirib, aholi 

turmush farovonligini yaxshilash uchun quyidagi vazifalarni amalga oshirish talab qilinadi:
Issiqlik energiyasidan foydalanishni kamaytirib, qayta tiklanuvchi, zararsiz energiyadan foydalanishni 

ko‘paytirish;
Transportda elektromobillar, elektroavtobuslar kabi atrof-muhitga zararsiz vositalarni ko‘paytirish;
Sanoat va boshqa turdagi korxonalardan havoga chiqadigan zararli moddalarni kamaytirish;
Cho‘llanishni kamaytirish uchun daraxtlar ekish, aholi yashaydigan uylar atrofini ko‘kalamlashtirish.
Bu borada mamlakatimizda ahamiyatga molik ishlar bajarilmoqda. Hozirgacha deyarli barcha viloyatlarda 

quyosh va shamol elektr stansiyalari ishga tushirilmoqda. Buxoro, Qashqadaryo, Navoiy, Samarqand, 
Surxondaryo, Toshkent va Namangan viloyatlarida 3,5 gigavattli 13 ta yirik quyosh va 3 ta shamol elektro 
stansiyalari ishga tushirilgan.

Faqatgina 2024-yilda Toshkent viloyatining Yuqori Chirchiq tumanida quvvati 200 megavatt, Navoiy 
viloyatining Tomdi tumanida 400 megavatt, Namangan viloyatining Pop tumanida 200 megavatt quvvatli quyosh 
fotoelektrostansiyalari, Buxoro viloyatining Peshku va G‘ijduvon tumanlarida har birining quvvati 200 megavatt 
bo‘lgan 2 ta shamol elektrostansiyalari ishga tushirilgan.

Mavjud issiqlik elektrostansiyalari gazni tejash bo‘yicha modernizatsiya qilinmoqda. Orolning qurigan tubida 
2 mln gektardan ko‘proq maydonda saksovul va cho‘l o‘simliklari ekildi. Bu boradagi ishlar davom ettiriladi.

Bahor va kuz paytlarida “Yashil makon” loyihasi bo‘yicha barcha viloyat va tumanlarda mevali va manzarali 
daraxt ko‘chatlari ekilmoqda. Toshkent, Samarqand, Farg‘ona kabi yirik shaharlar transport vositalarini 
elektromobillar, elektroavtobuslar, tramvaylarga o‘tkazilmoqda.

Toshkent, Samarqand kabi yirik shaharlarda chiqindilarni saralash va qayta ishlash amalga oshirilmoqda.
Davlatimiz rahbarining 2025-yilni “Atrof-muhitni asrash va yashil iqtisodiyot” yili deb e’lon qilinishi hamda 

2025-yil 7-fevraldagi “O‘zbekiston–2030” strategiyasini “Atrof-muhitni asrash va yashil iqtisodiyot” yilida amalga 

oshirishga oid davlat dasturi to‘g‘risidagi farmonining qabul qilinishi ekologik vaziyatni va aholi salomatligini 
yaxshilash, iqtisodiyotni yanada rivojlantirishga imkon yaratadi.

Farmonda ushbu yilda umumiy quvvati 4,5 GVT bo‘lgan yirik quyosh va shamol elektr stansiyalarini ishga 
tushirish, quvvati 785 megavatt bo‘lgan quyosh panellarini o‘rnatish, quvvati 225 megavatt bo‘lgan gidroelektr 
stansiyalarini barpo etish orqali jami qayta tiklanuvchi energiya manbalari ulushini elektr energiyasi ishlab 
chiqarishda 26 foizga yetkazish ko‘zda tutilgan.

Orol dengizi tubida yuz ming gektar “Yashil maydon” barpo etish va bu mintaqada o‘rmonzorlarni 2,1 
million gektarga yetkazish, ko‘rsatilgan hududlarda “Mening bog‘im”, “Soyali sayr ko‘chalari”, “Yashil makon” 
loyihalari bo‘yicha 200 milliondan ko‘proq daraxt va butalar ekilishi, sho‘r va suvsizlikka chidamli bog‘lar tashkil 
etilishi belgilangan.

Aholining ekologik savodxonligini oshirish, sog‘lom turmush tarzini targ‘ib qilish orqali “Ekofaol fuqaro”, 
“Yashil oila”, “Eng toza mahalla”, “Eng yashil mahalla” tanlovlarini o‘tkazib, g‘oliblarni rag‘batlantirish belgilangan.

Xulosa va takliflar.
Yangi O‘zbekistonning asosiy maqsadi – ekologik vaziyatni yaxshilash, resurslar tejamkorligi asosida 

iqtisodiyotni rivojlantirish, cho‘llanish va qurg‘oqchilikka qarshi choralar qo‘llab, “Yashil iqtisodiyotni” to‘liq 
amalga oshirishdir. Bu vazifalarni bajarish uchun quyidagilarni amalga oshirish lozim bo‘ladi:

Kelgusida ham atrof-muhitga zararsiz, qayta tiklanadigan energiya resurslaridan foydalanishni ko‘paytirish. 
Hisob-kitoblarga ko‘ra, yiliga 320 kun quyoshli bo‘lgan O‘zbekiston hududida 500 gigavatt quyosh, 100 gigavatt 
shamol energiyasi ishlab chiqarish salohiyati mavjud;

Ekilgan mevali va manzarali daraxtlarning ko‘karishini ta’minlash uchun mas’uliyatni oshirish va nazoratni 
kuchaytirish. Chunki ayrim hududlarda ekilgan daraxtlarning ko‘karmay, qurib qolish holatlari uchramoqda;

Chiqindilarni saralash va qayta ishlashni ko‘paytirish;
OAV va boshqa turdagi vositalar orqali “Yashil iqtisodiyot”ning yerning cho‘llanishining oldini olish, 

ob-havoni tozalash, inson salomatligini yaxshilashdagi ahamiyatini targ‘ib qilishni kuchaytirib, aholining ekologik 
madaniyatini oshirish.

“Yashil iqtisodiyot”ni amalga oshirish bo‘yicha ko‘rilayotgan choralar ekologiyani yaxshilaydi, iqtisodiy 
o‘sishni ta’minlaydi. 2025-yilga belgilangan rejalarga ko‘ra, mamlakat yalpi ichki mahsuloti 5,0 foizga o‘sib, 
hajmi 115,0 milliard dollarga yetib, reja bajariladi.

Foydalanilgan adabiyotlar ro‘yxati.
1.	 O‘zbekiston Respublikasi Prezidentining 2019- yil 4- oktyabrdagi “O‘zekiston Respublikasida “ Yashil iqtisodiyot” ni 

rivojlantirish konsepsiyasini tasdiqlash to‘g‘risida”gi Farmoni.
2.	 O‘zbekiston Respublikasi Prezidentining 2025-yil 7-fevraldagi “O‘zbekiston-2030” strategiyasini “Atrof-muhitni asrash 

va “yashil iqtisodiyot” yilida amalga oshirishga oid davlat dasturi to‘g‘risida”gi  Farmoni.
3.	 Xudoyberdiyeva M.U. “Роль розничной торговли в развитие экономики”.Международный научно-образовательный 

электронный журнал «Образование и наука в XXI веке». Выпуск №56-4 (ноябрь, 2024). 
4.	 Xudoyberdiyeva M.U. “ Xizmatlar sohasi rivojlanishining aholi turmush darajasiga ta’siri” Yashil iqtisodiyot va taraqqiyot 

jurnali.(maxsus son) 2024yil 18-19 aprel
5.	 Xudoyberdiyeva M.U. “Oziq-ovqat mahsulotlari savdosini rivojlantirishning nazariy asoslari” , SamISI, xalqaro ilm-

iy-amaliy konferensiya, 2025 yil 21-22 fevral.
6.	 vvv. stat.uz. 

